ՀԻՄՆԱՎՈՐՈՒՄ
ԱՆՇԱՐԺ ԳՈՒՅՔ ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
1. Իրավական ակտի ընդունման անհրաժեշտությունը.
	Որոշման նախագծի ընդունումը պայմանավորված է ՀՀ գլխավոր դատախազության թիվ 05.1/05.9/20273-2025 գրությամբ ներկայացված տեղեկատվությամբ, ըստ որի ՀՀ Գեղարքունիքի մարզի առաջին ատյանի ընդհանուր իրավասության դատարանի 2025թ. հուլիսի 2-ի վճռով բավարարել է ՀՀ գլխավոր դատախազության հայցը և անվավեր է  ճանաչել Հայաստանի Հանրապետության` ի դեմս «ՍԵՎԱՆ ԱԶԳԱՅԻՆ ՊԱՐԿ» ՊՈԱ կազմակերպության տնօրեն Գագիկ Մարտիրոսյանի և «Կարեն» արտադրական կոոպերատիվի նախագահ Ռուբեն Ղարիբյանի միջև 2008 թվականի դեկտեմբերի 30-ին կնքված և 2009 թվականի մարտի 11-ին Սևան նոտարական տարածքի նոտարի կողմից վավերացված «Պետական սեփականություն հանդիսացող հողամասի կառուցապատման իրավունքի տրամադրման մասին» թիվ 1356/05 պայմանագիրը: Որպես անվավերության հետևանք անվավեր է ճանաչել «Պետական սեփականություն հանդիսացող հողամասի կառուցապատման իրավունքի տրամադրման մասին» թիվ 1356/05 պայմանագրից ծագող իրավունքների` ՀՀ կադաստրի կոմիտեի գույքի նկատմամբ իրավունքների պետական գրանցման միասնական 1-2 մատյանի 0221 համարի տակ կատարված գրանցումը: Պարտավորեցվել է «Կարեն» արտադրական կոոպերատիվին, իր ապօրինի տիրապետման տակ գտնվող` «Պետական սեփականություն հանդիսացող հողամասի կառուցապատման իրավունքի տրամադրման մասին» թիվ 1356/05 պայմանագրում նշված հողամասը հանձնել «ՍԵՎԱՆ ԱԶԳԱՅԻՆ ՊԱՐԿ» ՊՈԱ կազմակերպությանը, 02.07.2025 թվականին վճիռը մտել է օրինական ուժի մեջ: Հաշվի առնելով, որ նշված 1.5 հա մակերեսով հողամասը գրանցվել է որպես պետական սեփականություն, խնդրել է քննարկել հողամասը անշարժ գույքի հետագա տնօրինման հարցով, ՀՀ շրջակա միջավայրի նախարարությանը (այսուհետ՝ Նախարարություն) ամրացնելու անհրաժեշտությամբ: 
   2. Ընթացիկ իրավիճակը և խնդիրները. 
Անշարժ գույքի մակերեսը չի համապատասխանում կադաստրային քարտեզի տվյալներին, ուստի անհրաժեշտություն է առաջացել նախագծում նախատեսել կարգավորում Նախարարության կողմից ըստ անհրաժեշտության գույքի անհամապատասխանությունների ուղղման աշխատանքներ իրականացնելու մասին: 
   3․  Կարգավորման նպատակը
 Առաջարկվում է նախագծում ներառել դրույթ համաձայն որի նախագծում ընդգրկված գույքի միակողմանի ընդունելուց հետո, ըստ անհրաժեշտության կիրականացվի դրա մակերեսի անհամապատասխանությունների ուղղման աշխատանքներ։ Նշված դրույթը պայմանավորված է իրավունքի պետական գրացման վկայականում արտացոլված մակերեսների անհամապատասխանություններով, որի համապատասխանեցման նպատակով անհրաժեշտ է իրականացնել որոշակի գործընթացներ (գույքի չափագրություն, հողամասերի սահմանների ճշտում, համայնքի ղեկավարների կողմից հատակագծերի հաստատում և այլն, որի արդյունքում հնարավոր է փոփոխվի հողամասերի մակերեսները)։   
        	4. Նախագծի մշակման գործընթացում ներգրավված ինստիտուտները և անձինք
	Նախագիծը մշակվել է Հայաստանի Հանրապետության տարածքային կառավարման և ենթակառուցվածքների պետական գույքի կառավարման կոմիտեի կողմից:
		 5. Ակնկալվող արդյունքը.
Հայաստանի Հանրապետության սեփականություն հանդիսացող անշարժ գույքը՝ համաձայն հավելվածի (այսուհետ՝ գույք) ամրացնել Նախարարությանը, որից հետո Գույքն անորոշ ժամկետով անհատույց օգտագործման իրավունքով ամրացնել «ՍԵՎԱՆ ԱԶԳԱՅԻՆ ՊԱՐԿ» պետական ոչ առևտրային կազմակերպությանը գույքի հետագա տնօրինման նպատակով:
      6. «Անշարժ գույք ամրացնելու մասին» Հայաստանի Հանրապետության կառավարության որոշման նախագծի ընդունման կապը ռազմավարական փաստաթղթերի հետ.

Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը։  
   7. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
«Անշարժ գույք ամրացնելու և անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում լրացուցիչ ծախս չի առաջացնում: 


